SITI ARKEOLIGICI FL-IKLIN ’

Il-fdalijiet arkeologici fl-Iklin' huma xhieda tal-
varjeta u l-kwantita ta” fdalijiet arkeologici f'pajjizna.
Il-kwantita kbira ta’ wirt kulturali f'pajjizna hafna drabi
tfisser li ma naghtux kaz ghajr tal-fdalijiet principali.
Hija hasra li hafna siti jigu b’hekk injorati u zdingati
partikolarment minhabba nuqqas ta’ interess u ta’
rizorsi.

Fl-Iklin insibu mill-anqas erba’ fdalijiet arkeologici:
zewg siti megaliti¢i, Villa Rumana (sfortunatament
m’ghadhiex tezisti) u bir Ruman. Dan minbarra
postijiet ohra ta” interess storiku, jew antropologiku —
il-Kappella ta’ San Mikiel, u n-numru gmielu ta’
kmamar tan-Nar li I-bi¢c¢a 1-kbira minnhom huma mitluqa.

I1-Hajt Megalitiku fl-Iklin

L-ewwel sit li nixtieq insemmi huwa 1-hajt megalitiku li jinsab fuq il-wied ta’
I-Iklin lejn l-inhawi tat-Tabib. Nisimghu l-ewwel darba b’dan is-sit mill-grupp
‘Teenagers’ Din 1-Art Helwa, f'Settembru ta’ 1-1967; izda sfortunatament ma
giex inkluz fis-Survey importanti ta’ siti preistori¢i Maltin li sar mill-Prof. Evans.
Dan is-sit jerga’ jissemma mill-Prof. Bonanno f1-1979. Kien biss f'Mejju ta” din
is-sena li rnexxieli nidentifika dan is-sit mill-gdid.

Is-sit jikkonsisti f'’zewg megaliti (gebel kbir, xi zewg metri, b’xi metru u’
nofs) li qieghdin f'forma nofs-tond, u linja ta” hames blokki izghar ftit ‘il boghod
minnhom. Sfortunatament dan is-sit qatt ma gie studjat ghalkemm ir-rapport li
kien deher f'II-Qedem Illum (il-gurnal tat-Teenagers’ Din l-Art Helwa) isemmi
li kienu gew migbura xi bicciet tal-fuhhar preistoriku u bi¢¢éa minn statwetta
tat-tafal mill-Capt. C. G. Zammit, li kien Direttur tal-Muzew.

Mill-ewwel impressjoni dan is-sit jixbah lil fdal ta’ tempju ta’ Zmien it-
Tempji (Temple Period, maghruf ukoll bhala Zmien ir-Ram), izda huwa biss
jekk isir studju aktar fil-fond li din l-impressjoni tkun tista” tigi kkonfermata jew
michuda.?

Il-Fdalijiet f'tar-Raddiena
It-tieni sit jinsab proprju fuq il-By-Pass ta” Birkirkara f’kantuniera ma’ Triq
il-Gharghur. Dan is-sit gie skavat-fl-1986 taht id-direzzjoni ta” F.S. Mallia, ex-

direttur tad-Dipartiment tal-Muzewijiet.

Mill-fdal jidhru biss numru ta’ megaliti whud weqfin, ohrajn mimdudin,
f'forma nofs-tond. L-iskav kixef hajt iehor taht il-livell tal-hamrija ta’ 1-ghalqa
wara l-hajt. Matul l-iskav instab ukoll xi fuhhar taz-Zmien Tarxien (c. 3000-2500
q.K)) u ta’ xi zewg fazijiet qabel. Dan il-fuhRar juri li dan is-sit huwa fdal minn
Zmien it-Tempji, li l-ahhar fazi tieghu hi 1-fazi Tarxien.?

Dan is-sit, kif ukoll dak msemmi aktar ‘il fuq, ghalkemm siti zghar, huma
ta’ importanza konsiderevoli ghax huma I-unidi siti ta’ dan iz-zmien fl-inhawi.

I1-Villa Rumana

Sit iehor interessanti, izda li sfortunatament safa’ vittma ta’ I- -izvilupp, huwa
s-sit ta’ Villa Rumana li gie rrapurtat fI-1975 wagqt li kien qed isir xi xoghol ghat-
tqeghid ta’ pedamenti. Dan is-sit interessanti gie skavat, u ghalhekk nafu mhux
hazin dwaru. Fl-iskav gew mikxufa numru ta” pedamenti ta’ hitan. Mill- fdah]let
— kamra b’paviment ta” madum, xi fdalijiet li jindikaw il-prezenza ta’ latrini, in-
numru proporz]onalment kbir ta’ fuhhar importat, u n-nuqqas ta’ fdalijiet
marbuta ma’ l-industrija agrikola —jidher li l-villa fl-Iklin kienet wahda li tintuza
bhala villeggatura, bhal dik tar-Ramla f'Ghawdex, aktar milli villa li tintuza
ghall-industrija agrikola.

Vicin ta” dan is-sit hemm bir Ruman ta’ interess partikolari. Huwa bir
rettangolari, xi seba’ metri u nofs b’xi hames metri, maqtugh fil-blat u msaqqaf
permezz ta’ tlett arkati rieqda u numru ta’ xorok, kull wahda xi Zewg metri
b’metru.*

Sfortunatament, dawn is-siti, ghadhom traskurati u minsija minn kulhadd.
Fdalijiet bhal dawn, li jinsabu tant vi¢in taghna, ghandna nfittxu li nsibu aktar
dwarhom, u naghtu kashom ghax fl-ahhar mill-ahhar huma parti minn dak il-
wirt li lilna jaghmilna Maltin.

1. F'dan l-artiklu 1-Iklin"tirreferi ghall-inhawi kollha ta’ 1-Iklin skond il-konfini tal-
Kunsilli Lokali.

2. Is-sit gie rrapurtat fil-gazzetti, e.g. ‘Discovery of a Megalithic Temple’, fThe Times
tat-22 ta’ Settembru 1967. Rapport aktar f'dettal deher fit-tielet harga ta’ II-Qedem
IIum in-newsletter tat-Teenagers’ Din 1-Art Helwa.

Minkejja li dan is-sit gie rrapurtat, is-sit ma giex inkluz fil-ktieb The Prehistoric
Antiquities of the Maltese Islands: A Survey mahrug fl-1971 mill-Prof. ].D. Evans.

3. Ara l-artiklu “Excavations indicate 4,000 year old Temple at Birkirkara’ li deher f'The
Times nhar it-12 ta” Novembru 1986. Ara wkoll Report on the working of Government
Departments tas-sena 1986, pagna 68.

4. Rapport fid-dettal dwar is-sit jinsab fl-istess artiklu tal-Prof. Bonanno (ara numru 2).
Ara wkoll ‘Roman house foundations brought to light’ f'The Times tas-17 ta’” Lulju
1975, u Report on the working of Government Departments tas-sena 1975.6, pagna
60.

